
ABSTRAK

Projek ini mereka bentuk sebuah litar kawalan untuk mengawal operasi perkakasan atau

peralatan elektrik sepeti kipas, lampu, penghawa dingin dan sebagainya menggunakna

suara sebagai masukan. Sistem ini dikawal oleh suara manusia yang man suara akan

diberikan pada mikrofon, kemudian suara ini dicamkan melalui sistem yang telah

dibangunkan iaitu system pengecaman suara automatic. Suara yang telah dicam tadi

kemudiannya dihantar ke litar utama iaitu litar PIC dengan menggunakan liang sesiri

yang disambungkan dari computer ke litar. PIC inilah yang akan mengawal setiap operasi

setiap perkakasan atau peralatan elektrik daripada arahan suara yang di masukkan tadi. Di

PIC, suara akan ditukarkan ke dalam bentuk digital ADC (analog digital converter) yang

telah setia ada di dalam komponen PIC 16F84A. PIC 16F84A berfungsi sebagai

komponen utama atau suis utama yang akan mengawal operasi bahagian perkakasan. Ia

juga akan diprogramkan bagi membolehkan ianya berinteraksi antara perisian dengan

perkakasan. Di akhir projek ini, sistem pengawal aplikasi rumah ini, akan berupaya untuk

mengawal peralatan elektrik dengan hanya menggunakan suara.



ABSTRACT

This project is mainly about creating a system which basically controls the operation of

electrical appliances e.g. fans, lamps, air-conditioner by using the registered human voice

command as an input. The system is controlled by the voice received through the

microphone which is then recognized by automatic voice detecting system. The detected

voice is then send to the main circuit (PIC circuit) using the serial port which is

connected from the computer to the main circuit. It is the PIC circuit that controls the

regulation of each and every electronic goods by the voice command detected by the

system by means that in this circuit, voice commands are changed into a digital wave by

the analog digital converter (ADC) in the PIC 16F84A component. PIC 16F84A

functions as the main switch to controls the operation of the electrical appliances. It will

also be programmed to allow the component to interact with the input received and the

appliances. At the end of the project, this system will allow users to use and regulate their

home electrical goods just by using their voice as the ‘remote control’.

BAB 1

PENGENALAN

1.1 PENDAHULUAN

Bab ini akan memberi gambaran secara keseluruhan mengenai projek Sistem

Kawalan Litar Elektrik Menggunakan Suara yang melibatkan dua bahagian iaitu

perkakasan dan perisian dimana, dua bahagian yang besar ini akan digabungkan supaya

dapat berfungsi antara satu sama lain. Dalam bab ini juga akan diterangkan Sistem

Kawalan Litar Elektrik Menggunakan Suara menggunakan PIC seperti latar belakang,

objektif, skop, metodologi projek dan ringkasan tesis. Selain itu bab ini juga akan

menerangkan secara ringkas gerak kerja dari awal hingga projek ini berjaya sebelum

memasuki bab seterusnya secara mendalam.



1.2 LATAR BELAKANG PROJEK

Projek ini adalah untuk merekabentuk satu sistem yang boleh mengawal

peralatan atau perkakasan elektrik di dalam rumah dengan menggunakan arahan

suara. Ia merupakan satu pembaharuan berbanding sistem yang terdahulu yang

mana menggunakan alat kawalan jauh. Di samping itu, ia juga boleh membantu dan

memudahkan mereka yang kurang upaya seperti cacat anggota badan, buta dan

sakit yang tidak mampu untuk menguruskan diri sendiri dan menjalani kehidupan

seperti orang lain. Maka dengan itu, projek ini dicipta bagi memberi kemudahan

kepada mereka dan juga orang ramai.

Projek ini terbahagi kepada dua bahagian iaitu, perisian yang terdiri daripada

sistem pengecaman suara dan perkakasan yang terdiri daripada PIC sebagai

komponen utama yang mengawal di bahagian perkakasan.

Dibahagian perkakasan, PIC digunakan untuk menukarkan isyarat analog ke

digital. Ia juga bertindak sebagai suis yang akan mengawal operasi peralatan

elektrik tersebut. Sebagai hasilnya, peralatan atau perkakasan elektrik di dalam

rumah akan beroperasi mengikut arahan suara yang diberikan..

Berhubung dengan masalah-masalah di atas dan penggunaan system computer

yang meluas pada masa sekarang telah mendorong teknologi elektronik mikro dan

litar bersepadu dicipta. Teknologi mikro yang dimaksudkan adalah PIC yang

dianalogikan sebagai computer dalam chip. Memandangkan litar pengecaman suara

ini perlu mengikut spesifikasi yang dikehedaki, maka PIC amat sesuai digunakan.

Penggunaan PIC juga dapat mengurangkan litar-litar gabungan, komponen dan kos.



1.3 OBJEKTIF PROJEK

Objektif projek ini adalah mereka bentuk serta membina satu sistem alat

kawalan rumah yang mampu mengawal pelbagai peralatan atau perkakasan elektrik

seperti penyaman udara, kipas serta lampu hanya dengan menggunakan suara

sebagai sumber. Selaras dengan itu, sistem pengecaman suara dibangunkan bagi

mengecam dan menterjemah arahan yang dimasukkan oleh pengguna. Di samping

itu, bagi memudahkan pengguna, antara muka grafik pengguna di bina. Selain dari

itu, bagi menghubungkan komputer ke PIC 16F84A, aplikasi antaramuka liang

sesiri digunakan bagi menggantikan antaramuka liang selari supaya data dan

maklumat yang dihantar pada satu-satu masa tepat dan betul

Projek ini sepatutnya dapat mengawal peralatan elektrik di rumah

menggunakan arahan suara dari pengguna. Jadi ini memudahkan pengguna dalam

menjalani kehidupan seharian mereka. Selain daripada itu juga, projek ini bertujuan

untuk memberi pendedahan kepada pelajar tentang kaedah serta aplikasi komponen

PIC dalam kehidupan. Melalui projek ini, pelajar dapat mempelajari bagaimana

untuk mengaturcara komponen PIC selaras dengan objektif projek yang mereka

bangunkan.

Sistem ini dibuat untuk mewujudkan satu sistem kawalan yang lebih

sistematik dengan menggunakan PIC. PIC mempunyai bahasa atucara tersendiri

untuk membuat program. Program ini akan diterapkan dalam PIC untuk

menjimatkan kos, meningkatkan kecekapan dan mudah untuk proses baikpulih. Jika

projek yang direka tidak menggunakan PIC, litar-litar tambahan seperti analog ke

digital, litar keluaran untuk menunjukkan bacaan atau paparan LED perlu dibuat

secara berasingan.



Jenis PIC yang digunakan dalam projek ini ialah PIC16F84A. PIC ini

mempunyai 18 pin, dua bahagian pin keluaran / masukkan iaitu bahagian A dan B,

pengayun dalaman dan memori sebanyak 68 bytes.

1.4 SKOP PROJEK

Sesuatu projek yang dihasilkan mesti mempunyai skop tersendiri untuk

menunjukkan keupayaan berbanding projek yang lain. Skop pertama bagi projek ini

adalah menggunakan PIC dalam litar pengawal yang akan bertindak sebagai suis

yang akan mengawal peralatan atau perkakasan elektrik dalam rumah sama ada

untuk dihidupkan atau dimatikan.

Projek ini menggunakan liang sesiri untuk disambungkan antara komputer

dengan perkakasan. Suara yang dimasukkan sebagai input akan dihantar ke PIC

melalui liang sesiri ini.



1.5 KAEDAH KAJIAN

Projek ini dibuat berdasarkan model-model litar PIC yang ada. Sehubungan

dengan itu satu program khas untuk PIC dibangunkan untuk memastikan litar beroperasi

dan mencapai objektif projek tersebut. PIC dipilih kerana peranti ini mudah untuk

digunakan berbanding peranti-peranti elektronik yang lain.

Bahan-bahan rujukan seperti jurnal amat penting untuk membuat

perbandingan dalam menghasilkan projek ini. Berdasarkan maklumat yang diperolehi,

satu rekabentuk litar yang baik dapat dibina untuk meningkatkan kualiti dan kecekapan

litar.

Keputusan daripada analisis dipersembahkan dalam bentuk rajah

penyelakuan litar, plot graf dan jadual untuk menyokong dan memantapkan projek ini.

Selain daripada itu, data-data disampaikan dalam cara tersebut supaya lebih sistematik,

teratur dan mudah untuk difahami.



1.6 RINGKASAN TESIS

Tesis ini mempunyai lima bab yang akan menerangkan secara mendalam

mengenai projek ini. Bab pertama adalah pengenalan yang akan memberi gambaran

ringkas kepada projek seperti objektif, skop dan metodologi projek

Bab ke dua akan membincangkan kajian dan maklumat yang berkaitan

dengan projek. Setiap fakta dan maklumat yang diperolehi melalui bahan rujukan yang

berlainan akan dibahas bagi memilih satu teknik dan kaedah perlaksanaan yang dipilih

dalam bab ke dua secara mendalam. Teknik dah keadah yang dipilih terbahagi kepada

dua bahagian dan perisian yang digunakan

Bab ke empat adalah analisis dan keputusan. Segala keputusan analisis

seperti graf, penyelakuan litar, dan membandingkan masukan (suara) akan dibincangkan

dalam bab ini. Proses analisis akan terhadap setiap komponen perkakasan juga akan

dijalankan

Bab terakhir dalam tesis ini adalah kesimpulan dan cadangan. Dalam bab

ini kesimpulan dibuat terhadap pencapaian dan pembelajaran yang diperolehi dalam

melaksanakan projek ini dari peringkat permulaan hingga berjaya. Selain itu, cadangan

juga dibuat untuk meningkatkan tahap operasi projek agar lebih baik pada masa akan

datang.


